ლენტეხის მუნიციპალიტეტის საკრებულოს
საფინანსო- საბიუჯეტო , ქონების მართვის და
   ბუნებრივი რესურსების საკითხთა კომისიების 
                                     გაერთიანებული სხდომა     
                                                             
                                                    ო ქ მ ი N 08


დ. ლენტეხი	       27.02.2026.წ

მიმდინარე  წლის    27  თებერვალს დღის 12 სთ-ზე ჩატარდა   საკრებულოს საფინანსო-საბიუჯეტო  კომისიის სხდომა. 
სხდომას ესწრებოდნენ:
საფინანსო-საბიუჯეტო კომისიის  თავმჯდომარე ელდარ ლიპარტელიანი, ქონების მართვის და ბუნებრივი რესურსების საკითხთა კომისიის თავმჯდომარე დათო ფურელიანი, წევრები: ხუტა მუკბანიანი, ამირან ქურასბედიანი, ნინო ბენდელიანი, რეზო გუჯეჯიანი, ირაკლი ქურასბედიანი, კახა ლიპარტელიანი, თემური ლიპარტელიანი.
სხდომას აგრეთვე ესწრებოდნენ:  მუნიციპალიტეტის საკრებულოს თავმჯდომარე დავით პირველი, საფინანსო საბიუჯეტო სამსახურის უფროსი ტ. ჩანქსელიანი
კომისიის წევრებიდან  სხდომას  ესწრებოდნენ  7  წევრი. შესაბამისად სხდომა უფლებამოსილი შეუდგა მუშაობას.
სხდომის თავმჯდომარემ სხდომა გახსნილად გამოაცხადა და კომისიის წევრებს დასამტკიცებლად წარუდგინა     დღის წესრიგით:

1.ლენტეხის მუნიციპალიტეტის მერიის მიერ 2026 წელს განხორცილებული შესყიდვების გეგმა.
                                                                                                       /მომხ. ტ.ჩანქსელიანი 
2. ინფორმაციის მოსმენა 2025 წლის ბიუჯეტში სარეზერვო ფონდის ხარჯვის შესახებ.

სხდომის თავმჯდომარის მიერ წარმოდგენილ დღის წესრიგთან დაკავშირებით შენიშვნა არ გამოთქმულა.

მოისმინეს;  ლენტეხის მუნიციპალიტეტის მერიის საფინანსო საბიუჯეტო სამსახურის უფროსმა წარმოადგინა 2026 წელს განსახორციელებელი შესყიდვის შესახებ გეგმა.
შესყიდვების წლიური გეგმა, რომელიც ეფუძნება კანონმდებლობას, წარმოადგენს წლის განმავლობაში განსახორციელებელ შესყიდვებს, მათ შორის გამარტივებულ შესყიდვებს, სატენდერო დოკუმენტაციას, კონსოლიდირებულ შესყიდვას და სხვა პროცედურებს.  მუნიციპალიტეტის მერიის მიერ 2026 წელს განსახორციელებელი შესყიდვების გეგმამ შეადგინა 8889.85 ათას ლარი, მათ შორის გამარტივებული შესყიდვა 380.76 ათ. ლარი. ელექტრონული ტენდერები 2762,2 ათ. ლარი, კონსოლიდირებული შესყიდვა 746.8 ათ ლარი. შესასყიდი სამუშაო გეგმა   ძირითადად მიმართულია გზის ბეტონის საფარით მოწყობაზე, საპროექტო სახარჯთაღრიცხვო დოკუმენტაციის მომზადებაზე, სანიაღვრე არხების და ბეტონის კედლის მოწყობაზე, გარე განათების მოწყობაზე, ადმინისტრაციის შენობის რეაბილიტაცია.
მოისმინეს:  მერიის საფინანსო სამსახურის უფროსმა სხდომის წევრებს მიაწოდა ინფორმაცია 2025 წლის ბიუჯეტში სარეზერვო თანხის გახარჯვის შესახებ. მომხსენებელმა აღნიშნა რომ  მთლიანი თანხა 50000 ლარი დაიხარჯა სოციალურ საკითხებზე.
აზრი გამოთქვა: ხუტა მუკბანიანმა--  დეკემბრის თვეში უხვი ნალექის მოსვლის შედეგად სოფ. ჭველიერში ჩაინგრა დამხმარე ნაგებობა, მეპატრონე უსინათლო ახალგაზრდაა, ძლიან სამწუხაროა რომ ვერ ვეხმარებით ფინანსურად. კარგი იქნება სარეზერვო ფონდიდან თუ დავაფინანსებთ მხოლოდ სტიქიის შედეგად დაზარალებულ ოჯახებს. აუცილებელია ადგილობრივი ბიუჯეტის შესაძლებლობის ფარგლებში სარეზერვო ფონდის გაზრდა.

 კომისიამ გადაწყვიტა ლენტეხის მუნიციპალიტეტის მერიის მიერ წარმოდგენილი საკითხი 2025 წელს განხორციელებული შესყიდვების შესახებ ანგარიშზე და 2025 წელს სარეზერვო ფონდის ხარჯვის შესახებ გათვალისწინებული იქნას საკრებულოს რიგგარეშე დღის წესრიგში.
 
სხდომა დასრულდა დღის 14 სთ-ზე

                                           
საფინანსო  საბიუჯეტო      კომისიის
თავმჯდომარე                              /ე.ლიპარტელიანი/
ქონების მართვის და ბუნებრივი რესურსების
საკითხთა     კომისიის თავმჯდომარე               /დ. ფურელიანი/
